
20. august 2013 
 
Inatsisartut Suleriaasianni § 37 naapertorlugu Naalakkersuisunut apeqqut imaattoq matumuuna 
saqqummiuppara: 

Naalakkersuisunut apeqqutit Pilup aamma Inatsiseqarnermut pisortaq soraarsitaaneranut 
tunngasut:  
 
1. Naalakkersuisut Siulittaasuata uppernarsarsinnaanerlugu, Naalakkersuisut 
siulittaasoqarfiata siunnersuisarfimmut  isumaqatigiissut, Siulittaasoqarfiup Pilullu, Julie 
Rademacherimik pigineqartup isumaqatigiissutaat sioqqullugu, soorlu Naalakkersuisut 
siulittaasuata akissummini ulloq 10. maj 2013 unnersuussutigigaa (apeqqut normu 43/2013), 
Julie Rademacher inuttut ilisarisimasarisimallugu imaluunniit Julie Rademacher 
suleqatigisimallugu ilaatigut 2013-p aallartinnerani qineqqusaarnermut atatillugu parti 
Siumumik sullissimmat. 
 
2. Naalakkersuisut Siulittaasuata uppernarsarsinnaanerlugu, Naalakkersuisut 
Siulittaasoqarfiata Pilullu, Julie Rademacherimik pigineqartup, siunnersuinissaq pillugu 
isumaqatigiissutaat sioqqullugu Julie Rademacher attaveqarfigineqarnikuusimanngitsoq? 
 
3. Naalakkersuisut Siulittaasuata nassuiarsinnaanerlugu siunnersuinissaq pillugu Pilumik, 
Julie Rademacherimik pigineqartumik isumaqatigiissut qanoq pinngorsimanersoq aamma 
Pilup Julie Rademacherimik pigineqartup Naalakkersuisullu Siulittaasoqarfiata 
attavigiinnerqat pisimanersoq Naalakkersuisut Siulittaasuata inuttut akulerunneratigut 
imaluunniit attavigiinneq pisimanersoq Naalakkersuisut Siulittaasoqarfiata nammineq 
iliuuseqarneratigut?  
 
4. Naalakkersuisut Siulittaasoqarfiata Pilullu, Julie Rademacherimik pigineqartup 
attaveqatigiinnerat Naalakkersuisut Siulittaasuata akulerunneratigut pisimappat, 
Naalakkersuisut Siulittaasuanut oqaatigeqqunneqarpoq, tamanna uppernartutut isigneraa 
apeqqut 1 aamma 2-mut akissutit eqqarsaatigalugit?  
 
5. Naalakkersuisut Siulittaasuata aalajangiusimanerlugu, apeqqummut normu 43/2013-mut 
ulloq 10. maj 2013-mi akissutigineqartoq kusassagaanersoq eqqortoq matoorniarlugu?  
 
6. Naalakkersuisut Siulittaasuata uppernarsarsinnaanerlugu,  AG-p ulloq 24. juli 2013 
allaaserisaani ”Julie Rademacher salliutinneqarpoq”  paasissutissat eqqornersut imaluunniit 
eqqunnginnersut aamma ilumoornersoq atorfimmut allagarsiissutip qaangiutilivinnerani 
Julie Rademacherip mailikkut inuunermut normut nassiussimagaa atorfininnermut 
isumaqatigiissutip sananeranut atatillugu atugassatut?  

7. Naalakkersuisut Siulittaasuata uppernarsarsinnaanerlugu AG-mi ulloq 24. juli 2013 
allaaserineqartoq ”Atorfikkaaq soraarsitaavoq inatsit malimmagu” ilumoornersoq 
imaluunniit ilumuunnginnersoq aamma ilanngullugu uppernarsarneqarsinnaanerluni 
inatsisqarnermut pisortaq soraarsitaasimasoq taassuma naalakkersuisoqarfimmilu 
pisortaagallartup ataatsimeeqatigiinnerisa kinguninngua, tassani inatsiseqarnermut pisortaq 
oqarsimanerarneqarpoq allattugaatinik takujumalluni qinnuteqaat eqqortumik akissallugu 
naalakkersuisoqarfik pisussaasoq aamma peqataanik innersuussuteqarsimanerarneqarpoq 
”suliaq Rademacherimut tunngasoq iluamik suliarisariaqartoq”?  
 
8. Inatsiseqarnermut pisortap soraarsitaanngitsiarnerani Naalakkersuisut Siulittaasuat 
ilisimatinneqarsimanerluni taamaassimappat qanoq annertutigisumik tamanna piva?  
 
9. Naalakkersuisut Siulittaasuat apeqqummut 6-mut aamma 7-mut tunngatillugu taamatullu 
AG-p ulloq 24. juli 2013 aallaaserisaanut eqqortumik ilisimasaqanngippat, taava 
Naalakkersuisut Siulittaasuata isumaginiarnerlugu pisut qulaajarneqarnissaat 
taamaassimappallu suut qulaajarneqarniarnersut?  
 
10.  Naalakkersuisut Siulittaasuata Naalakkersuisut Siulittaasoqarfiani pisortaagallartup 
atorfeqartitaaneranut atatillugu sunimmita kinguneqartitsiniarpa,  taassuma inatsisit 
atuuttut unioqqutillugit sulissutiginiarsimappagu allattugaatinik takorusuttut 
itigartinneqassasut taamaasillunilu atorfini atornerlullugu?  
 
11. Naalakkersuisut Siulittaasuata isumaginiarnerlugu Kalaallit Nunaanni 
pinerluttaalisitsinermut inatsimmi kapitel 11 naapertorlugu Siulittaasoqarfimmi 
pisortaagallarsimasup unnerluutigineqarnissaa, taassuma inatsisit atuuttut unioqqutillugit 
allattugaatinik takorusuttut itigartinneqassasut sulissutigisimappagu kiisalu aamma 
taassuma atorfini atornerlussimassagaluarpagu?  
 
12. Naalakkersuisut Siulittaasuata,  Naalakkersuisuni ilaasortat akisussaassuseqarlutik 
ingerlatsinissaat pillugu Inatsisartut Inatsisaat nr. 6 13. maj 1993-meersoq malillugu 
qinikkatut inatsisitigut malersorneqarsinnaannginnini kipigallarsinnaavaa, taamaassilluni 
Politimesteri misissuisinnaaqqullugu paasiniarlugu, qulaani pineqartut pillugit 
Naalakkersuisut Siulittaasuat inatsisitigut malersorneqarsinnaanersoq?  
(Inatsisartunut ilaasortaq Palle Christiansen, Demokraatit) 
 
Tunngavilersuut 
Illuatungiliuttut, kalaallit tusagassaqartitsivii minnerunngitsumillu kalaallit innuttaasut takuaat 
Naalakkersuisut piaaralutik toqqorteriniarsarisut isumaqarlutik naammattumik sivisussusilimmik 
ipuummeqqangaanni suliat nuanniitsut namminneq tammarumaartut.  

Demokraatini paatsuugassaanngitsumik oqaatigissavarput, taamaattoqarnavianngimmat. Suliat 
suulluunniit Naalakkersuisut unioqqutitsillutik iliuuseqarsimasinnaanerannut tunngasut 
malersortuarumaaratsigit, mianersuaatsuliorluni  imaluunniit unioqqutitsilluni 
piliaasimagaluarpataluunniit. Ulloq manna tikillugu Pilumut isumaqatigiissutaasimasoq 
Naalakkersusiut iluamik akiumanikuunngilaat; aamma Naalakkersuisut ulloq manna tikillugu 
Namminersorlutik Oqartussani Inatsiseqarnermut pisortap soraarsitaaneranut tunngasut iluamik 
akiumanikuunngilaat.  
 
Qulaani apeqqutitigut akissutissarsiniarsarivagut pisut tamatta eqqumiigisatta ilaat.  
 
Apeqqutit akeqquneqarput  tigusineraniit ullut sulliviit naliginnaasut qulit qaangiutsinnagit. 


